
PROF. W. D. JONKER

Die kerk van die toekoms

Dekades lank word daar al in die teologie gepraat oor hoe die kerk
van die toekoms daar sal uitsien. Dit gebeur in die groeiende besef
dart die kerk grondig sal moet verander as hy aan sy roeping in die
weéreld getrou wil bly.

Aan die begin van hierdie eeu is daar met entoesiasme voorspel
dat ons eeu “die een van die kerk” sou word. Die agtergrond waar-
teen dit gesé is, was een van optimisme oor die kerk en oor die groot
rol wat die kerk in die wéreld sou kon speel. Die verdere verloop van.
die twintigste eeu het hierdie entoesiasme oor die kerk hartgrondig
gedemp. Dit is wel waar dat daar in ons eeu meer as in enige ander
eeu drukte rondom die kerk was. Ons het die ontstaan van die eku-
meniese beweging belewe. Teologies is daar meer aandag aan die
kerk gegee as in enige vorige eeu. Maar terselfdertyd is dit ook waar
dat die teleurstelling met en frustrasie oor die kerk nog neoit so
uitgesproke na vore gekom het as in ons eeu nie. Van alle kante word
daar in alle erns twyfel uitgespreek oor die toekoms van die kerk.
Daar word benadruk dat die kerk grondig sal moet verander as hy
hierdie kritieke fase van die sekularisasie van die Weste wil oorleef.
As ons eeu tog nogtans die eeu van die kerk sal heet, dan sal dit in ’n
ander sin wees as waarin hierdie uitdrukking aanvanklik bedoel is.

Ondersoeke in haas alle Europese lande en Engeland het getoon
dat die geloof in die basiese elemente van die Christelike belydenis
by steeds minder mense voorkom. Lidmaatskap van die kerke neem
op groot skaal af. Waar mense nog lidmate van die kerk bly, tree die
verskynsel van “‘gedistansieerde kerklikheid’’ in: hulle oriénteer
hulleself wel nog enigsins aan die kerk, maar doen dit op ’n afstand,
- sonder daadwerklike meelewing of ’n betekenisvolle verbintenis
met die geloof van die kerk. Hoewel seker nie gesé kan word dat die
verskynsel religie as sodanig besig is om te verdwyn nie, is dit dui-

N.B. Die skrywer erken hiermee die finansiéle ondersteuning van die Raad vir Gees-
teswetenskaplike Navorsing vir die studie war die skrywe van hierdie artikel moont-
lik gemaak het. Menings hierin uirgespreek is dié van die skrywer en moet nie beskon
word as di¢ van die Raad vir Geesteswetenskaplike Navorsing nie.

delik dat mense huile religicusiteit ook buite die kerk om tot uit-
drukking kan en wil bring.! ‘
Terwyl sosioloé op grond van hulle waarneming van die verskyn-
sels in alle erns praat van die “einde van die konvensionele Chris-
tendom”,? worstel teoloé met die vraag hoe die kerk n vernuwing
en verjonging kan ondergaan, sodat hy nie as irrelevant in die mo-
derne wéreld ervaar sal word nie.? Scker, die belofte is daar dar
Christus self sy kerk in stand sal hou, maar dit beteken nie dat Hy
dit altyd in dieselfde gestalte hoef te onderhou, of dat die kerk nie
self ook ’n verantwoordelikheid met betrekking tot sy eie effektiwi-
teit as instrument van die koninkryk van God in die wéreld het nie.

Ontwikkelingsgang
Die teologiese soeke na *n nuwe relevansie vir die kerk het in ons eeu
'n hele ontwikkelingsgang deurloop. Die optimisme oor die kerk
waarna ons verwys het, het sowel in Protestantse as in Rooms-Ka-
tolieke kringe voorgekom. In die twintigerjare het dit werklik gelyk
asof die Christendom met ’n groot vitaliteir die probleme van die
weéreldsending en die herkerstening van die Weste sou kon aanpak.*
Tog was daar reeds in daardie stadium ’'n skerp reaksie teen hierdie
optimisme, en wel in die Protestantse teologie. Terwyl daar in die
Rooms-Katolicke teologie op ’n byna romantiese wyse gebou is aan
‘n bociende ekklesiologie waarvan veral die idee van die kerk as die
mistieke liggaam van Christus die sentrum gevorm het,® het die
opkomende dialektiese teologie van Karl Barth en Sy geesgenote
uiters kritiese geluide oor die kerk as institutére grootheid laat hoor.
Vanuit hulle cortuiging aangaande die kwalitatiewe onderskeid
tussenr God en mens, hemel en azarde, beklemtoon Barth en sy
medestanders dat die openbaring van God die krisis is van alles wat
as “Christelike’ kultuur en “Christelike” institute in die geskie-
denis bestaan. Juis teenoor die idee van die kerk as ’n kultuurorga-
nisasie en die bastion van konserwatiewe kragte in die volkslewe

1. Vgl. bv. God in Nederland, 1967; Opriewze Godin Nederland, 1979; W. Goddijn:
Hebben de kerken nog toekomst?, 1981 s Wie stabil ist die Kirche, Hrsg. H. Held,
1974; Abwendung von der Kirche, Herderkorrespondenz 35, 1981, p. 443 e.v.
ens,

2. Vgl die titel van die werk van W. H. van de Pol: Her efnde van het conventionele
Christendom, 1966; G. Dekker: De kerk in de branding, in: God in Nederland, p.
278 e.v.; Delkker: Oude wifn in nicuwe zakken, 1983; P. Berger: The Heretical
imperarive, 1979 ens.

3. Vgl die oorsig by J. Sperna Weiland: Oriénrarie, 1968, p. 237 e.v.

4. Vgl.O. Dibelius: Das Fahrhundert der Kirche, 1928; R. Guardini: Vom Sinn der
Kirche, 1923,

5. Vgl W. D, Jonker: Miszieke liggaam en kerk in die nuwe R.K. reclogie, 1955,

(soos dit onder andere deur biskop Otto Dibelius in Duitsland ver-
dedig is), maar ook teenoor die idee van die kerk as 'n instituur vir
die versorging van religieuse gevoelens (soos dit deur die liberale
teologie in die 19de ceu verstaan is) staan hulle radikaal afwysend.
In albei gevalle word die “gans ander” karakter van die openbaring
van God en die eskatologiese karakter van die kerk as skepping van
die Woord van God (creatura verb: ) vergeet.® Barth sien alle mens-
like religieusiteirt as *n vorm van ongeloof, as "'n poging om van God
weg te vlug, Dit staan teenoor egte geloof. Wanneer die dialektiese
teoloé in daardie stadium oor die kerk praat, dink hulle nie 3an 'n
religieuse instituut met *n kKontinue bestaan in die geskiedenis nie,
maar aan dic teikens plaasvindende gebeurtenis wat tot stand kom
waar die lewende Woord van God inslaan en geloof te voorskyn
roep. Die kerk is iets wat deur Gods genade telkens weer “gebeur”,
en dit kan nie vasgevang word in 'n bepaalde organisasie nie,” Die
organisasie van die kerk is hoogstens die ruimte waarbinne die won-
der van die openbaring en geloof telkens opnuut plaasvind en is dus
ook 'n heenwysing daarheen. Onder geen omstandigheid is die kerk
as organisasie identies met dic reddende teenwoordigheid van
Christus, wat die wese van die kerk is, nie.B .
Die kritick van Barth teen die kerk het aanvanklik nie veel effek
gehad nie, omdat die dialekriese teclog vanuit hulle posisie’ niks
daarzan gedoen het om die kerklike strukrure te probeer hervorm of
'n beter kerk tot stand te help bring nie. Waarom sou 'n mens dit
doen, as dit tog in die kerk nie eintlik om hierdie soorr dinge gaan
nie, maar om die werking van die Woord van (God waaroor ons in
elk geval geen beskikking het nie? Toe die Duitse Kerk egter in die
Hitlertyd homself alte maklik laat gelykskakel het met die ideale van
die politicke ideologie van die Derde Ryk, her dit skielik geblyk dat
Barth se teologie tog relevant was vir die situasie. Sy deelname asn
die stryd van die Bekennende Kirche en die latere wending in sy
teologie wat meegebring het dat hy baie positief oor die kerk kon
praat,® het daartoe gedien om Barth as ’n egte “kerklike teoloog™
bekend te laat word.? Dje kritiese saad wat sy teologie gesaai het, en

6. Vgl. W. Huber: Kirche und Ocffentlichkeir, 1973, p. 98 ev.; W. D. Marsch:
Institution ¥m Uebergang, 1970, p. 75 e.v.

7. Vgl. M. Honecker: Kirche als Gestait und Ereignis, 1963, p. 157 e.v.

8. Vir °n lys van publikasies uijt die kring van die vroeé dialekriese teologie, vgl.
Marsch: a.w., p. 76, noor 53.

9. Vgl. Chr. Batimler: Diz Lekre von der Kirche in der Theologie Kar{ Barths, Th.
EH.(N.F.), p. 118, 1964; E. W. Wendebourg: Die Christusgemeinde und threr
Herr. Efne kritische Studic zur Ekklesiologie Karl Barths, 1967; K. Barth: K. I,
IV/1, par. 62: IV/2, par. 67; IV/3, par. 72.

10. Vgl. Tr. Rendtorff: Theorie des Christentums, 1972, p. 161 e.v.

veral die teenstelling war hy tussen Christelike geloof en menslike
religieusiteit gemaak het, sou in die toekoms bly deurwerk.

Bonhoeffer: Die kerk vir andere

Die teoloog wat die denke oor die kerk in ons eeu miskien die meeste
sou stimuleer, was Dietrich Bonhoeffer. Hy het hom gedurende sy
hele teologiese loopbaan met die kerk besig gehou. Anders as die
dialektiese teologie het hy (hoewel sterk deur Barth beinvloed) tog
van die begin af 'n baie positiewe houding teenocor die kerk, juis as
gemeenskap in die wéreld, ingeneem. Hy het sterk kerklik gedink
en al sy kragte aan die opbou van die kerk gewy.'!

Bonhoeffer het in sy denke coor die kerk 'n bepaalde ontwikkeling
meegemaak.!? Waar hy aanvanklik in sy proefskrif (Communio
Sanctorum) die kerk ook as sosiale grootheid mer die liggaam van
Christus vereenselwig het en die kerk die ‘“‘aards-historiese be-
staanswyse van Christus™ genoem het, het daar, veral in die tyd van
die Duitse kerkstryd, *n steeds groter gereserveerdheid by hom ge-
kom teencor hierdie identifikasie van die kerk met Christus. Hy
hou homself indringend mer die vraag na die grense van die kerk
besig en beklemtoon dat dit in die kerk moet gaan om onvoorwaar-
delike dissipelskap (vgl. sy boek oor die Bergrede: Nackfolge).
Reeds hier word dit duidelik hoe krities Bonhoeffer staan teenoor
die Duitse volkskerk met sy onwil om die waarheid te gehoorsaam
en sy navolging van Christus met die daad waar te maak.1?

Dit was egter in sy gevangenskapsbriewe dat Bonhoeffer hom sou
uitspreek oor sy geringe verwagting van die empiriese kerk in die
moderne tyd. In hierdie tyd hou hy hom veral besig met die ver-
skynsel van die sekularisasie of die “mondigheid” van die moderne
mens, wat saaklik ook beteken dat die modeérne mens by die einde
gekom het van die religieuse tydperk in die geskiedenis.** Ons gaan,
aldus Bonhoeffer, ’n volkome religielose tydperk binne. Hierdie feit

11. Vgl. 1. A. Phillips: The form af Christin theworld, 1967, p. 23 e.v; J. D. Godsey:
The theology of Dietrich Bonhoeffer,1960. E. Bethge: Dmrzch Bonhogffer, Nedl.,
Baarmn, 1968, toon dit biografies duidelik aan.

12. Vgl. E. Lange: Kirche fir andere, in: Ev.Th., 1967, p. 313 e.v.; H. C. von Hase:
Begriff und Wirklichkeir der Kirche in der Theologie Diertrich Bonhoeffers, in:
Die miindige Weit 1, p. 26-46; W. Huber: Kirche und Oeffentlichkerr, 1973, p. 107
e.v.

13. U. Duchrow: Bekennende Kirche und QOekumene als Thema der Zukunft, in:
Konseguenzen. Dietrich Bonhoeffers Kirchenverstdndnis heute, 1980, p. 31 e.v.

14. Vgl. sy Widerstand und Ergebung, 1949, veral die briewe onder die darums
30.4.44,5.5.44, 8.6.44, 27.6.44,8.7.44, 16.7.44, 18.7.44, 21.7 .44 en die ontwerp
van 'n boek na die brief van 3.8.44; verder J. Sperna Weiland: Oriéntatie, p. 83
e.v., en: Her einde van de religie, 1970. .

lui die doodsklok cor die bestaande kerk wat homself nog altyd net
met die religie besig hou en in bekommernis cor sy eie voortbestaan
in ’n tyd sonder religie, allerlei metodes hanteer om die mense nog
weer religieusiteit aan te praat en hulle vir die kerk te probeer be-
hou. Daarteencor meen Bonhoeeffer dat die kerk die moed moet hé
om die moderne tyd te aanvaar en die vraag onder 0é te sien hoe die
evangelie vir die mondige rmens 1n nie-religieuse begnppe vertolk
kan word, sodat hy in Christus kan glo en Christus kan navolg.
sonder om opgesaal te word met die religie, iets wat onherroeplik
tot die verlede behoort. Die mondige mens leef “asof God nie be-
staan nie”’ (ers: Deus non daretur ). Hy sal egter geleer moet word
om dit “voor die aangesig van God” te doen Hy sal moet leer dat
God nie maar net 'n Hulp in die grenssituasies van die menslike
lewe (skuld en dood) is nie. Met sulke situasies kom die moderne
mens al hoe meer ock sonder God klaar. Die religie maak Gad ’n
God van die grenssitiasies. As dit al is wat die ketk kan sé, sal hy die
mondige mens onherroeplik verloor. Daarom moet die kerk ver-
kondig dat God die God 1s van die hele lewe en dat *n mens ook nie-
religieus vanuit die geloof voor Gods aangesig kan lewe.

As Bonhoeffer moet sé wat hy onder die nie-religieuse interpreta-
sie van Bybelse begrippe verstaan, blyk dit dat dit nie vir hom daar-
om gaan dat die kerk ’n bietjie meer moderne taal moet gebruik, of
selfs dat dit vir hom gaan om die hermeneutiese probleem wat die
eksistensialistiese teologie besig gehou het nie. Dit beteken veel eer-
der vir hom ‘n nuwe manier van lewe, sodat die kerk deur sy bestaan
’n nie-religieuse interpretasie van die evangelie in die wéreld waar
kan maak. Dit gaan vir hom daarby met name om die navolging van
Christus, om dissipelskap, om n vorm van eksistensie. Christus, sé
Bonhoefler, is die “Mens vir andere™. In die gestalte van ’n diens-
kneg en in die lyding van die kruis het Christus Homself vir sy
medemens gegee. Christus is nog steeds in die wéreld teenwoordig
onder die verborgenheid van die kruis. As die kerk Christus werklik
wil navolg, meet die kerk ook ’n “kerk vir andere’” wees, 'n kerk wat
declneem aan die lyding van God in die wéreld. Nie soseer deur
woorde nie, maar deur die eenvoud van die Christelike lewe moet
die kerk op 'n nie-religieuse wyse die boodskap van Christus dra.s

Dit betcken dat die kerk baie van gestalte sal moet verander.’®
Die kerk moet ophou om ’n instituut vir die bevordering van bur-

15. Vgl. R. Mayer: Christuseirklichkeir, 1969, p. 219 e.v.; E. Bethige: Christologie
und religionsloses Christentum bei Dietrich Bonhoeffer; in: Oknmachr und
Muandigkerir, 1969.

16. Bonhoeffer skryf in ’n doopbrief aan sy nefie Dietrich Berhge: “Bis du gross
bist, wird sich die Gestalt der Kirche schr verindert haben” (WE, 207).

gerlike religieusiteir te wees, moet ook ophou om homself as doel in
sigself (“Selbstzweck’”) te beskou, en homself heeltemal met die
armes en die lydendes in die wéreld identifiseer, soos Christus dit
gedoen het. Die kerk moet afstand doen van alle magsvertoon, sy
besitrings verkoop ten bate van die armes, en predikante behoort te
lewe van die gawes van die gelowiges of 'n wéreldlike beroep beoe-
fen."” As dit nodig is, moet die kerk ook duidelike politieke stand-
punte inneem in belang van die slagoffers van onreg in die wéreld .18
In hierdie verband het Bonhoeffer by die Wéreldraad van Kerke
daarop aangedring om 'n belydenisstandpunt teenoor die Nasio-
naal-Sosialisme in te neem. Ortodoksie is nie maar *n kwessie van
suiwer leerformules nie, maar 'n belydenis wat in die konkrete poli-
tieke situasie betekenis het.'® Die geloofwaardigheid van die kerk
hang van sy wyse van bestaan af, nie van sy woorde nie. Dit kan
wees dat die kerk vir 'n lang tyd sal moet swyg, moet bid en moet
doen wat reg is. Dit is moontlik dat God nog weer eenmaal die juiste
woorde sal gee waarmee die kerk die evangelie sal kan verkondig.
Tot daardie tyd moet die kerk deur die eenvoud van sy bestaan en
deur sy diens in die wéreld die Christuswerklikheid bly uitleef. Dit
kan alleen geskied op die basis van ’n stille omgang met God in
gebed en liturgie. Die kerk moet *n “Arkandisziplin® beoefen, dit
wil s& homself beperk tot die verborge omgang met God as voe-
dingsbodem vir 'n lewe vir andere.?®

Die kerk vir die wéreld

Parallel met die ontwikkeling van Bonhoeffer loop ook die ontwik-
keling in die ekklesiologiese denke in Nedetland. Daar het, veral
onder die invloed van Hendrik Kraemer, sedert die dertigerjare ’n
sterk aksent op die sending van die kerk na vore gekom, wat uit-
drukking gevind het in die term “die apostolaat van die kerk”, en
tot 'n hele apostolaatsteologie ontwikkel het. Veral die name van
Van Ruler en Hoekendijk sou later-aan die apostolaatsteologie ver-
bind word.?! Die algemene tendens van hierdie teologic was om te

17. Vgl. WE, p. 261: “Die Kirche ist nur Kirche, wenn sie fiir andere daist . . . Sie
muss den Menschen aller Berufen sagen, was ein Leben mit Christus ist, was es
heisst, ‘fiir andere dazusein’ . . . Nicht durch Begriffe, sondern durch ‘Vorbild®
bekommt ithr Wort Nachdruck und Kraft.”

18. Vgl. Bonhoeffer: Ges. Schriften, 11, p. 48 e.v.; W. Huber: Wahrheit und Exis-
tenzform. Anregungen zu einer Theorie der Kirche bei Dietrich Bonhoeffer, in:
Konsequenzen, 1980, p. 108 e.v.

19. Vgl. Duchrow, a. arr., p. 35 e.v.

20. Vgl. WE, pp. 180, 185, 207, ens. -

21. Vgl. G. B, Wurth: De apostolaat van de kerk in deze tijd, in: De apostalzsche
kerk, 1954, p. 98 e.v.

beklemtoon dat die kerk die sin van sy bestaan in die sending vind.
In werklikheid is die kerk slegs daar ter wille van die sending of
apostolaat. Dit het tot gevolg dat die kerk gedefinteer word vanuirt
sy gerigtheid op die koninkryk van God, of, omdat die bedoeling is
dat die koninkryk van God in die wéreld moet kom, sy ger1gthe1d op
die wéreld.??

Die teologie van Van Ruler het *n eie ontwikkeling, meegemaak
wat hom in ander bane gelei het, maar dit was veral Hoekendijk wat
steeds meer die konsekwensie getrek het dat die kerk heeltemal
funksioneel verstaan moet word, dit wil sé heeltemal vanuit sy
funksie as instrument van die apostolaat gesien moet word. Dit hou
vir Hoekendijk enersyds n grondige relativering van die kerk as
sodanig in; hy ontken selfs die reg van ’n volwaardige leer aangaan-
de die kerk: “Men zal over de kerk alleen en passant en volstrekt
zonder nadruk spreken, wanneer men Gods handelen met de we-
reld wil prijzen. De ecclesiologie kan niet meer zijn dan een enkele
paragraaf van de christologie . . . en een paar zinnen uit de eschato-
logie.”** Andersyds beteken dit dat die kerk eenvoudig verstaan
moet word as *n funksie van die apostolaat. Daarmee bedoel hy dat
apostolaat en sending dinge is wat in die eerste instansie van God
uitgespreek moet word. God is self in die wéreld werkszam in die
sending van sy Seun en Gees. Dit is die missio Dei. Die sending van
diekerk is ’n deelname aan hierdie missio Dei en beteken dat die kerk
volledig op die wéreld gerig moet wees.?¢

Die doel van hierdie sending is die sjaloom, wat die samevatting
is van die totale heil soos dit deur die koms van die Messias tot stand
gekom het: vergiffents, genesing, geregtigheid, waarheid, gemeen-
skap en die totale herstel van die onderlinge betrekkinge tussen
mense. Dit gaan vir God om die wéreld en sy heil, nie om die kerk
nie. Die kerk moet die sjaloom van die wéreld dien. Daarom meoet
die kerk solidér met die wéreld wees, selfs tot op die punt van self-
ontlediging toe. Op hierdie punt word die aanrakingsvlak tussen
Hoekendijk en Bonhoeffer duidelik.2s

As Hoekendijk moet sé hoe die kerk van die tockoms moet lyk,
dan beklemtoon hy veral dat die einde van die volkskerke gekom
het. Die kerk moet vernaamlik bestaan in die vorm van huisge-
meentes en kategoriale evangelisasiegemeentes. Hoekendijk het
min waardering vir die ampte in die kerk. Dit sal in die toekoms

22. Vgl. Il Berkhof: Tweérlei ekklesiologie, in Kerk en Theologie, 1962, p_ 145 e.v.

23. De kerk binnenste buiren, 4de druk, 1966, p. 48.

24. Vgl aw., p. 41 e.v, Ook: Hoekendijk: Wereld als horizon, 1965.

25. Vgl.Hoekendijk in: Mission als Srrukturprinzip, hrsg. H. ], Margull, 1965, p. 30
e.v.; W. Huber: Kirche und Oeffentlichkeir, 1973, p. 115 e.v.

veral die leke wees wat die kerugma, koinonia en diakcnia wat eie
aan die apostolaat van die kerk is, in die wéreld sal indra. Vir Hoe-
kendijk is -die kerk steeds meer die klein groep wat los is van alle
institusionele bindinge, mobiel en beweeglik, altyd bereid om die
tentpenne uit te trek en na elders te verhuis en die uitdaging van die
geskiedenis te aanvaar. In hierdie sin is die kerk die “avant garde™
van Gods koninkryk, die stoottroep wat op die voorpunt stry vir die
geregtheid van die Ryk. So ’n kerk sal solidér met die armes en

lydendes in dic wéreld wees, bereid om 'n weg van askese te bewan-
del.?®

Nuwe konsensus
Wat die jare sestig betref kan ons werklik praat van ‘n nuwe konsen-
sus in die wyse waarop oor die kerk gedink is. Ons bedoel die oor-
tuiging dat die kerk op die wéreld gerig moet wees. Immers, ook die
ekklesiologie van Barth beweeg in sy Christologiese fase steeds
meer in hierdie rigting. Vanuit sy visie op die universele karakter
van die heil in Christus het Barth ‘n grondige relativering van die
betekenis van die kerk as heilsinstituut aangebring. Die triomf van
die heil in Christus i§ so groot, dat dit nie binne die mure van die
kerk ingesluit kan word nie. Christus het ook nie die kerk nodig as
toegangsweg tot die wéreld nie. Die heilswerk van Christus val nie
saarm met wat ons in die kerk sien nie. Christus werk in die wéreld
en bedoel sy heil vir die wéreld. Die kerk is slegs die voorlopige
realisering van die heil wat eenmaal die hele wéreld sal omvat. Die
kerk vind sy bestaansgrond enkel daarin dat hy deur Christus ge-
roep en in diens geneem word om die heil in die wéreld te prokla-
meer.?” Die kerk bestaan in werklikheid enkel ter wille van die wé-
reld. Barth bepleit in sy ekklesiologie *n “Zuwendung der Kirche
zur Welt” (K.D. 1V/3, I, 18 e.v.). Kenmerkend is die opskrif van
par. 72,2 van die I.D.: “Die Gemeinde fiir die Welt.”” In terme wart
aan Bonhoeffer en Hoekendijk herinner, hoor ons Barth praat van
die solidariteit van die kerk met die wéreld, die verantwoordelik-
heid van die kerk vir die wéreld en die ‘“‘ek-sentriese’’ bestaan van
die kerk.?®

In hierdie verband moet nou ook Barth se visie op die verhouding
tussen kerk en politieck genoem word. Barth was sy lewe lank daar-

26. Vgl.H.D. de Loor: Hockendijk en verder . . . 1966; J. Sperna Weiland: Oriénra-
tie, p. 241 e.v.; Harvey Cox: The secular ciry, 2de druk, 1967, p. 125 e.v.

27. Diris geen wonder dar Barth 'n groot bydrae tot die missiologie gelewer het nie.
Vgl. 1. P. C. van 't Hof: Her zendingsbegrip van Karl Barth, 1946, en Waldron
Scott: Karl Bart#’s theology of mission, 1978,

28. K.D. 1V/3/2, pp. 884, 888 ens.

van oortuig dat die Christelike geloof ingrypende konsekwensies

vir die politiek het — iets waarop ons hier nie verder kan ingaan nie.

Van die kerk as instituut het hy ongetwyfeld nie veel verwag op die

terrein van die politiek nie. Tog maak hy in sy ouderdom uitsprake

oor die wyse waarop die kerk sy “wagreramp’’ in die wéreld moet
uitoefen wat dit duidelik laat word dat hy met groot waardering
kennis geneem het van die feit dat die kerke die sonde in die politie-
ke strukture begin raaksien en daarteen stry.2* Hy betuig sy instem-

ming met die rigting wat sigbaar word in die ekumeniese uitsprake
van Edinburgh, Stockholm, Amsterdam en Evanston. Trutz Rend-

torff wys daarop dat Barth se stelling dat die roeping van die kerk in
die wéreld die bestaansgrond van die kerk vorm, feitlik vanself mee-

bring dat die kerk hom deur sy aktiwiteit in die wéreld waar moet
maak. Waar Jesus Christus ook buite die kerk in die wéreld werk-
saam is, vernaamlik ook in die politieke gebeurtenisse, kan dit mee-
bring dat die kexk uitgedaag word om homself met politieke aktiwi-

teite in te laat.3® Die groot politieke belangstelling van die “Linkse
Barthiane™ na Barth se dood skyn te bevestig dat hierdie opmerking
’n-mate van waarheid bevat.

Kerk as poliricke stootiroep

Hoe dit ook sy, die ontwikkelinge sedert die jare sestig het steeds
meer in die rigting beweeg om aan die kerk ’n groot politicke bete-
kenis toe te skryf. Hockendijk se idees was nie baie prakties vir
sover dit die vernuwing van die kerk betref het nie, maar dit hert
uiters aansteeklik gewerk, omdat dit *n visie geopen en "n aantal
begrippe gemunt het wat veral sedert die sestigerjare wye ingang
gevind het. Sy verbintenis met die Wéreldraad van Kerke en sy
kontak met die jeug het die aarde voorberei vir 'n verdere fase in die
ontwikkeling in die denke oor die kerk. Hierdie fase hang veral 3aam
met die opkoms van 'n revolusionére tendens in die teologie van die
jare sestig, en ’n drastiese wending na die politiek. In hierdie tyd
sien ons die opkoms van die teologie van die revolusie in Suid- en
Noord-Amerika, die ieologie van die hoop in Duitsland (Molt-
mann) en die geboorte van al die ander vorms van politicke teolo-
gie.3* Harvey Cox, Gibson Winter en andere artikuleer in hierdie
tvd die populére slagkrete wat oorgeneem word uit die nalatenskap

29. Vgl. K.D. IV{3/1, p. 27 e.v.

30. Rendtorff, a.w., p. 177 e.v., ook p. 148.

31. Uit die onoersienbare groot hoeveelheid literatuur verwys ons slegs na: Diskus-
sion zur “Theologie der Revolution’, hrsg. E. Feil und R. Weth, 1969; A, Seifart:
Der Gort der politischen Theologze, 1978; P. Biihler: Kreuz und Eschatalog'ze,
1981; B. Engelbrecht: God en die poliriek, 1978.

van Bonhoeffer en die artikels en toesprake van Hockendijk. Die
kerk word gesien as die stoottroep van Gods sjaloom, maar hierdie
sialoom word steeds meer gedink as politieke bevryding en die ein-
de van onderdrukking, rassismne en armoede *?

Wanneer die Weéreldraad van Kerke in 1968 in Uppsala byeen-
kom, dien voor hom ’'n publikasie met die titel: The church for
others. Two reports on the missionary structure of the congregation,
wat reeds in 1967 in Genéve verskyn het. In hierdie twee rapporte
het ons al die slagkrete van die sestigerjare byeen. Die sekularisasie
word gesien as iets wat aanvaar moet word, omdat dit onder andere
ook ’n vrug van die evangelie kan wees, Deur die missio Dei is God
in die hele wéreld aan die werk, ook buite die mure van die kerk. Die
oorwinning van Christas het die hele wéreld reeds verander, en die -
kerk moet sy o€ oophou om tekens van die teenwoordigheid en akti-
witeit van Christus in die geskiedenis op te merk. Oral waar die kerk
veranderinge in die geskiedenis opmerk, moeet hy die aktiwiteit van
Christus vermoed. Alle tekens van die deurbraak van sjaloom moet
waardeer word en die kerk moet homself vereenselwig met die
werksaambheid van Christus waardeur hierdie sjaloom tot stand ge-
bring word. Egte tekens van die sjaloom is ““the emancipation of the
coloured races, the concern for the humanization of industrial rela-
tions etc.”. Die kerk moet meewerk aan die bevryding van die wé-
reld, sodat dit die soort wéreld kan word wat God wil hé dit moet
wees. '

Hierdie visie op die verhouding tussen kerk en wéreld bring mee
dat verstaan moet word dat God se primére verhouding sy verhou-
ding tot die wéreld is, nie tot die kerk nie. Dit gaan vir God om die
wéreld, nie om die kerk nie. Waar vroeér gedink is dat God deur die
kerk na die wéreld gaan {die volgorde: God-kerk-wéreld), verstaan
ons nou dat gedink moet word in die orde: God-wéreld-kerk. Die
kerk is deel van die wéreld. Wel kan gesé word dat die kerk die
“eerstelinge” van die wéreld is, maar dan moet verstaan word dat
die kerk sy sentrum buite homself in die wéreld vind. Die kerk moet
“ek-sentries’ leef, heeltemal gerig op die wéreld. Die kerk moet nie
probeer om mense by die kerk in te lyf deur propaganda nie, maar
moet inteendeel verstaan dat die wéreld die agenda van die kerk
verskaf. Die nood en probleme van die wéreld moet die program
van die kerk formuleer. Daarom meet die kerk buigsame strukture
hé om altyd op die regte wyse in die wéreld teenwoordig te wees.
Die kerk moet die aangename jaar van die Here in die geskiedenis

32. Vgl Harvey Cox: The secular city, 1965; Gibson Winter: The new creation as
metropolis, 2de druk, 1966, ens.

aankondig en die humanisering van die wéreld dien. Dit is nie
vreemd dat die W.R.K. by Uppsala verskillende besluite geneem
her wart veral die politicke berrokkenheid van die kerk sou aksentu-
eer nie, 008 byvoorbeeld cor die probleme van oorlog en vrede,
armoede en onderdrukking, rassisme en diskriminasie. Dit is hier-
die besluite wat gelei het tot politieke aksies soos byvoorbeeld die
bekende “Program to Combat Racism™ in die begin van die jare
sewentig.3? '

Kerk vir die verdrukies en die armes
- Die ontwikkeling van die denke binne die kringe van die W.R.K.
sou in die volgende jare konsekwent op hierdie weg voortgadn.
Diekonsep van sending word steeds meer om die humanisering van
die weéreld te dien, om die stryd teen armoede en lyding te stry, en
om die bevryding van onderdruktes te help bewerkstellig.3s In die
Teologie van Bevryding word die kerk steeds konsekwenter die
kerk van die armmes, wat onder andere ook beteken dat die kerk die
armes die moed meoet gee om saam te staan en die bande van onder-
drukking en ellende af te werp. Die invloed van Marxisriese idees is
hier opsigtelik, maar sulke idees kan maklik verbind word met die
tipe denke wat oral heersend geword het.*® Sedert 1973 — die konfe-
rensie oor die wéreldsending te Bangkok — dring die Teologie van
Bevryding steeds dieper die denke van die W.R. K. binne.?” Die
Westerse kerke, en dan ook die W.R. K., kom al hoe meer onder die
druk van die kerke uit die Derde Weéreld om 'n duideliker politicke
standpunt in te neem teenoor alle vorme van onderdrukking en die
ontstellende probleem van armoede.3®

As daar een cortuiging is wat in ons tyd van alle kante na vore
gekom het, dan is dit dat die tyd verby is dat die kerk aan die kant
van die heersende magte gestaan het en n bolwerk van konserwatis-

33. Vgl. Uppsala’68. Rapporien en andere documenten, Kampen, 1968; K. Runia: De
Wereldraad in discussie, 1978, p. 95 e.v.

34. Vgl. E. W. Lefever: Amsterdam to Nairobt. The World Council of Churches and
the Third World, 1979.

35. Vgl. P. G. Aring: Kirche als Ereignis. Ein Beirrag zur Neuorientierung der Missi-
onstheologie, 1971; K. Bockmiihl: Was heisst heute Mission?, 1974.

36, Vgl.N. Greinacher: Die Kirche der Armen., Zur Theologie der Befreiung, 1980; J.
M. Bonino: Christians and Marxists, 1976; ]. de Santa Ana (red.): Naar een kerk
van de armen, 1983; P. Beyerhaus: Aufbruch der Armen, 1981; G. H. ter Scheg-
get: Partijpangers der armen, 1971,

37. Philip Pouter (Hrsg.): Das Heil der Welt heure. Ende oder Beginn der Welrmissi-
on?, 1973,

38. Vgl W. Bithimann: Er komr een derde kerk, 2de druk, 1975; H. A. M. Fiolet: De
kerk op de bruispunien van de geschiedenis, 1982; Eyropean Churches challenged by
the world-wide Church, Geneva Repart, 1976.

me in die samelewing kon wees. Die kerk van die tockoms, word
gesé, moet die kerk wees van en vir die “underdog’, nie die kerk
van die “establishment™ nie.

Kerk van kiein groepe? _

Oor hoe die strukture van die kerk van die toekoms daar moet uit-
sien, is daar nie groot duidelikheid nie. Dikwels word egter gesé dat
die kerk in die toekoms die kerk van die klein groep moet wees, 'n
“‘ondergrondse kerk”, n kerk van ““basisgemeenskappe” wat in ’n
“‘diaspora-situasie’” mekaar vind, mekaar onderling opbou en saam
in die wéreld hulle geruienis en diens lewer.?® Vir die uiterlike van
die kerk sal dit ingrypende gevolge hé. Die kerk van die toekoms sal,
aldus J. Sperna Weiland in sy weergawe van hierdie opvattings, 'n
kerk sonder ampte wees, of in elk geval ’n kerk waarin die ampte
baie min reliéf ontvang en amp en gesag nie soos in die verlede aan
mekaar verbind sal wees nie.* Die kerk van die toekoms sal “n
“leke”-kerk wees, aldus Hoekendijk, J. A. T. Robinson en Gibson
Winter. Vir 'n hiérargiese struktuur van die kerk is daar binne hier-
die gedagtegang geen plek meer nie. Deurgaans word gedink aan
klein groepe wat nie naas nie, maar in die strukture van die samele-
wing aanwesig is en daar byna onsigbaar soos die sout van die aarde
hulle teenwoordigheid in verkondiging, gemeenskap en diens laat
ervaar.

Die Rooms-Katolieke Kerk
Oor die algemeen kan 'n mens nie sé dat hierdie soort denke die
bestaande gevestigde kerke al tot groot strukturele veranderinge
beweeg het nie. Wel sal ons moet s& dat daar by die groot kerke
reeds ‘n menraliteitsverskil sigbaar word. Die besluite van die
W.R.K., die verskillende programme wat deur die W.R.K. geloods
word, asook die druk wat daar van ander ekumeniese liggame uit-
gaan, werk natuurlik daartoe mee dat die kerke hulleself steeds
meer losmaak van hulle tradisionele selfbeeld en aktiewer in politie-
ke sake kant kies of aksies steun wat politieke implikasies het. Die
selfbeeld van die kerke begin verander, en dit is nog nie voorspel-
baar waarop dit in die toekoms kan uitloop nie.

Een van die aangrypendste ontwikkelinge in die kerk in ons tyd is
egter die dramatiese veranderinge wat daar in die selfbeeld van die
Rooms-Katolicke Kerk ingetree het. Die wendingspunt in hierdie

39. Vgl. W. Bahlmann, a.a., p. 17; K. Derksen e.a.: Basisbeweging van Christenen,
1981; M. Boyd (red.): Ondzergrondse kerk, 1968; De Loor, a.w., 31 ev,
40. Vgl J. Sperna Weiland, a.w., p. 244.

verband vorm die Tweede Vatikaanse Konsilie (1963-1965). Dit
was die uitgesproke bedoceling van Pous Johannes XXIII dar die
kerk homself moes vernuwe om sodoende sy taak in die wéreld be-
ter te kan vervul. Die konsilie het dan ook in baie opsigte 'n ander
geluid laat hoor as die tradisionele geluide waaraan ons gewoond
was, al is dit'dan ook waar dat baie van die besluite *n kompromis- -
karakter dra en vir meerdere interpretasies vatbaar is. Die groot
betekenis van die konsilie moet egter gesoek word in die klimaarts-
verandering wat daardeur moontlik gemaak is.4!

Nuwe geluide : ‘
As ons luijster na die nuwe geluide wat tans in die Rooms-Katolieke
teologie gehoor word, is dit duidelik dat die Rooms-Katolieke teo-
logie besig is om op sy eie wyse dieselfde tendense te vertoon wat
ons in die Protestantisme ontmoet het. Die tradisionele triomfalis-
me het plek gemaak vir ’n ernstige relativering van die kerk as
hi€rargiese grootheid, selfs van dic kerk as heilsinstituut.*? Wan-
neer in die nuwe teologie oor die kerk veral as sakrament gepraat
word, dan word die begrip “sakrament” nie soseer verstaan in die
sin dat God daardeur die heil aan die wéreld meedeel nie, maar in
die sin dat die kerk die heil afbeeld en dus n teken is van die eskato-
logiese heil wat vir die hele wéreld bedoel is.*3 :

Hieruit is dit reeds duidelik dat die toewending van die kerk to
dic wéreld wat ons in die Protestantisme teengekom het, ook in die -
Rooms-Katolieke denke “n groot rol begin speel het. Die dokumen-
te van Vaticanum IT adem oor die algemeen 'n baie positiewer gees
teenoor die wéreld as wat ooit tevore geopenbaar is. Dit is die resul-
taat van teologiese denke oor die kerk wat steeds konsekwenter die
betrokkenheid van die kerk op die wéreld uitgespel het. Die diens
van die kerk aan die wéreld kom op die voorgrond te staan. En
daardie diens is nie net *n diens met die ocog.op die ewige heil nie: dit
het alles te make met hierdic wéreld, met die humaniteit, die le-
wensvolheid van mense. Daardie diens eis egter dat die kerk afstand
moet doen van sy magstrukture en die gestalte van 'n dienskneg
moet aanneem. .

In verskillende publikasies oor die kerk teken Hans King sedert

41. Vgl. T. M. Schoof: Aggiornamenta, 1968; Bill McSweeney: Roman Carholicism,
1980; G. C. Berkouwer: Nabetrachting op het Concilie, 1968; Van Rooms naar
katholiek, 1982; P. Hebblethwaite: The runaway church, 1975.

42. Vgl. G. A. Lindbeck: The future of Roman Catholic theology, 1970; E. Menard:
Kirche gestern und morgen, 1968.

43. Vgl]. P. Theisen: The ultimate church and the promise of salvarion, 1976; G.
Baum: The credibility of the church, 1968.

die begin van die sestigerjare dic struktuurveranderinge wat die
kerk van die toekoms sal moet ondergaan om aan sy roeping te kan
beantwoord. Die hele hiérargiese struktuur van die Rooms-Kato-
licke Kerk word deur hom gerelativeer en aan die toets van die
Bybelse spreke oor die kerk onderwerp.** Congar pleit in sy werke
op 'n aangrypende wyse vir 'n terugkeer na *n kerk wat bevry is van
heerskappy en heerlikheid en in staat is om die knegsgestalte en
armoede van Christus af te beeld.* Kar] Rahner teken ’n beeld van
'n kerk wat as minderheidsgroep in die wéreld sal moet bestaan, en
$€ dat so 'n kerk ’n “oop kerk’” sal moet wees wat ruimte het vir die
pluraliteit van geloofsbelewing en geloofsverantwoording wat tipe-
rend is vir die Christenheid van vandag; dat so >n kerk 'n ekumenie-
se kerk sal moet wees, ‘n kerk ““van onder af”’, >n demokratiese kerk,
en ’n kerk wat as maatskappy-kritiese instansie homself inlaat met
die nood en lyding van die wéreld met sy politicke probleme.*

Ook binne die Rooms-Katolicke Kerk mond die denke oor die
kerk dus uit by die kwessie van die politicke relevansie van die kerk.
J. B. Metz moet saam met Moltmann as een van die vaders van die
politieke teologie beskou word. Hy dring daarop aan dat die kerk 5y
maatskappy-kritiese rol moet vervul, wel wetende dar sy boodskap
daardeur gevaarlik, subversief en ontstellend sal wees, omdat die
kerk homself nie langer kan vereenselwig met die status quo nie,
maar die kant van die armes en verdrukres sal moet kies.*”

Veel verder as Meiz gaan egter die Rooms-Kartolicke bevrydings-
teolo€ uit Suid-Amerika wat meen dat dit noodsaaklik geword het
om duidelike Marxistiese kategorie¢ te hanteer in hulle ontleding
van dic¢ samelewing. Alleen dan is dit vir die kerk moontlik om ’n
duidelike beeld te kry van waar die nood van die samelewing geleé is
en kan hy dus in staat wees om adekwaat daarop te reageer.*

Aan alles is dit duidelik dar die worsteling rondom die kerk in die
Rooms-Karolicke teologie wel ’n ander karakrer dra as in die Pro-
testantisme, maar dat dieselfde vrae ook daar opduik, en dat dit in

44. Vgl sy werke: Strukturen der Kirche, 1962; Die Kirche, 1967; Wakrhafrigker,
" 1968; Unfehlbar?, 1970; Was ist Kirche?, 1970; Was in der Kirche bletben YHRUSS,
1973 ens.

45. Vgl sy: Voor een arme en dienende kerk, 1964.

46. Vgl. sy werk: Strukiuren in verandering, Ned). 1973. Verder ook W. Sandfuchs
{Hrsg.): Das newe Volk Gortes, met bydraes van Rahner, Fries, Schmaus e.a.,
1966; H. Berkhof: e Kerk, in: Pror. Verkenningenna Vaticanum 11, 1967, p.89
ewv.

47. Vgl sy werk: Zur Theologie der Welr, 1968; Kirchliche Aurtoritit vor dem An-
spruch der Freiheirsgeschichte, in: Kirche im Prozess der Aufkidrung, 1970, p.
53 ev. ens.

48. Vgl. N. Greinacher: Diz Kirche der Armen. Zur Theologie der Befreiung, 1980.

hierdie stadium nog nie duidelik is wat die konsekwensies daarvan
sal wees nie.

En wat van ons?

Aan die einde van hierdie kort oorsig oor die verskillende tendense
in die denke oor die kerk moet ons vanself die vraag stel: En hoe sien
ons self die kerk van die toekoms? I's dit moontlik dat ons kan dink
dat die Ned. Geref. Kerk maar sal kan bly soos hy is? Is dit nie ook
van ons waar dat ons, 300s die res van die kerk van Christus in die
wéreld, in *n nuwe situasie verkeer met nuwe uitdagings en dat ons
op die nuwe uirdagings sal moet ingaan nie?

Dit is wel waar dat ons vanweé ons isolasie in meer as een opsig
altyd ’n generasie of meer agterloop by die ontwikkelings in die
Westerse wéreld. Daarom kan ons maklik die indruk kry dat alles by
ons nog soveel beter gaan as in die ander lande en dat veral die kerk
by ons nog in 'n gunstiger posisie verkeer, sodat ons die dringend-

heid van veranderinge in die kerk nie so sterk aanvoel as wat die

geval in die Westerse wéreld is nie. Ons sou egter ’n fout maak as
ons sou dink dat ons nie uiteindelik — en miskien baie gouer as wart
ons dink — voor dieselfde uitdagings gestel sal word wat die Wester-
se teologie genoop het om te vra hoe die kerk daar sal moet uitsien as
hy daardie uitdagings in die toekoms moet kan hanteer nie. Dit was

die vraag na die relevansie van die kerk in ’n snel veranderende .

wéreld wat geboorte gegee het aan die nuwe gedagtes oor die kerk
en sy betrokkenheid by die wéreld waaroor ons hier gepraat het. Dit
was dieselfde vraag wat ook bedenkinge daaroor laat ontstaan het of
die kerk met sy huidige strukture en houdings geskik is as instru-
ment van di¢ koninkryk van God waarvan die kerk ’n teken en n
boodskapper is. :
Ons mag met reg bedenkinge hé oor sommige van die ontwikke-

linge wart die teologiese denke oor die kerk in die afgelope dekades -

ondergaan het. Maar aan die probleme wat daaragter 1€, sal ons nie

verby kan kom nie. Ons sal vir onsself antwoorde moet vind op die
vraag wat dit werklik beteken dat die kerk volkome op die konink-

ryk gerig is en nic op §y ¢ie selfbehdud nie. Ons sal moet klaarkom
met die vraag wat dit beteken dat die kerk op die behoud van die
wereld gerig s, en nie maar *n kwasie-kulturele funksie het om te
vervul in ’n corpus Christianum-situasie, wat steeds vinniger iets
van die verlede word nie. Ons sal moet vra wat dit werklik beteken
dat die kerk die gestalte van ’n dienskneg aanneem, en van alle posi-
sies van mag en heerlikheid afstand doen. Baie van die probleme
waarmec die wéreldkerk vandag worstel, is deur die Derde Wareld
op die agenda van die kerk geplaas. En ons is self ’n deel van die
Derde Weéreld. Hoe sou die probleme dan nie tot 0P ONS Murg insny

115

i



nie? Maar as die kerk hierdie probleme werklik onder die oé wil sien
en sujwerder wil hanteer as ander Westerse kerke en ekurneniese
liggame, sal die kerk van die toekoms ook in ons land daar anders
moet uitsiern. :

Een voorwaarde staan daarby egter vas: die kerk van die toekoms -
sal nie minder nie, maar nog meer Skrifgetrou moet word; nie min-
der nie, maar nog meer geheg aan die reformatoriese belydenis; nie
minder nie, maar nog meer versigtig om in die ban van modernistie-
se denke te geraak. Alleen s6 sal verandering nie deformasie nie,
maar egie reformasie kan wees.

